
1 [Ami] Mukulu, kwi Ngayuse, mukumiinwe, 
andji mufule kifulo mwiyendo.

2 Mukumiinwe, nankulupila’shi mu mianda 
yoso oyididiile ku meeso na’shi, wekale na 
mbidi bukome, bu bi anyima oobe ayididiila 
ku meeso ; 3 mwanda nemusepeele ngofu 
pafikye bakwetu na pabaadi batuule bu-
kamonyi pa mwanda wa eyendo diobe, 
kipaso kiokwete kutambukila mwiyendo. 
4 Ntshi na muloo ukile bino bukata nya, 
kwamba’shi mpushe bambe’shi baana bande 
abatambukila mwiyendo. 5 Mukumiinwe, 
okwete kukita na kishima mu kintu kioso 
kiokitshiina bakwetu, mpaa na kiokitshiina 
baaba be bu beenyi, 6 batuule bu-kamonyi 
ku mwanda wa kifulo kiobe kumpala kwa ka-
kongye ; dingi okakita biya pa kwibashindji
kila mu kipaso kipwandjikile n’Efile Mukulu, 
7 mwanda mbatuukile bw’eshina [diaye], 
kushii’bo kutambula kintu su nkimune kwi 
beena maumbo. 8 Biabia atwe, twi na kiatudia 
kutambula bantu be biabia, bwa’shi tufube 
kumune na eyendo. 9 Nemufundjile kakongye 
kingi kintu ; anka Diotelefe, mukumiine’nka 
kwikala bu a kwibedi munkatshi mw’abo, 
tetutambula nya ;. 10 ngi bwakinyi, su nafika, 

(1) Ngi kwamba’shi : kwakula meeso kwa meeso.

nankatentekyesha mifubo yakwete kukita pa 
kwitwakula bishima bi bukyelo ; na kwashii 
n’abio muloo, aye nabene tatambula bakwetu 
nya na akutshishwa baaba abakyebe [kwiba
tambula], na ebabingi mu kakongye.

11 Mukumiinwe, twambulanga bubi anka 
[ambula] buwa. Yawa akitshi bi buwa ng’Efile 
Mukulu ; yawa akitshi bi bubi tamumone 
Efile Mukulu nya. 12 Demetiliyuse e na bu-
kamonyi bwa bantu booso, na bwa eyendo 
dinabene ; n’atwe namu, atumubwelela bu-
kamonyi ; n’obe namu owuku’shi bu-kamonyi 
bwetu mbweyendo.

13 Nangikalanga na mianda yi bungi ya 
kukufundjila, anka ntankyebe kukufundjila 
na meema a mukanda na mutshi [wa mu-
kanda] nya, 14 anka nankulupila kukumona 
binobino na atukesaamba eulu kw’eulu(1). 15 
Kufukama kwikale n’obe. Bakuuku abakwi-
muna. Yimuna bakuuku, muntu na muntu 
kwishina diaye.


